
ABSTRAK 
 

Sistem penilaian adalah cara sistematik untuk menilai orang yang berkhidmat atau bertugas di 
sesebuah syarikat dari segi berapa baik orang itu melakukan tugasnya. Untuk projek ini, 
sistem penilaian akan dibangunkan untuk menilai pelajar dari Fakulti Teknologi dan Sains 
Maklumat (FTSM), Universiti Kebangsaan Malaysia yang menjalankan latihan industri. 
Sistem penilaian ini akan berasaskan web dan dapat digunakan dengan komputer atau telefon 
bimbit yang dapat akses kepada perkhidmatan web. Fungsi utama sistem penilaian latihan 
industri ialah penyelia latihan industri dapat menilai pelajar dari beberapa segi yang 
ditetapkan oleh fakulti. Fungsi yang lain termasuk menyemak senarai pelajar, menyemak 
status penilaian pelajar dan menghubungi pihak fakulti. Sistem ini dapat menggantikan sistem 
manual yang merupakan sistem semasa di FTSM. Sistem manual membebankan semua pihak 
terutamanya pihak fakulti dan pihak penyelia latihan industri. Hal ini demikian kerana pihak 
fakulti harus menghantar notifikasi kepada penyelia latihan industri dengan cara manual iaitu 
e-mel. Pihak fakulti juga harus mengira jumlah markah kerana belum ada sistem yang dapat 
mengira jumlah markah pelajar. Metod kajian yang akan digunakan ialah metodologi air 
terjun kerana dapat membangunkan projek mengikut urutan. 

 
 
 

1 PENGENALAN 
 
 
Penilaian ialah aspek yang penting dalam perjalanan pembelajaran seorang pelajar. Terutamanya, 

untuk pensyarah menilai prestasi pelajar dari segi komitmen dan produktiviti. Latihan industri pula 

ialah penempatan pelajar di sesebuah organisasi untuk menjalankan latihan praktikal yang diselia 

dalam industri yang dipilih, sama ada di luar ataupun di dalam negara, dalam jangka masa yang 

ditetapkan sebelum mereka dianugerahkan Sijil, Diploma atau Ijazah Sarjana Muda. Dalam 

menjalani proses pembelajaran secara praktikal dalam persekitaran kerja, ia memberi impak yang 

sangat berkesan kepada para pelajar. Sistem pemantauan dan penilaian latihan industri adalah satu 

sistem yang digunakan untuk memantau perkembangan pelajar dan menilai komitmen dan 

produktiviti pelajar yang mengikuti latihan industri.  

Dalam era ledakan maklumat ini, teknologi maklumat dan komunikasi atau ICT amat penting. 

Teknologi ini telah menguasai dunia ini dengan berleluasa. Hampir setiap saat orang menggunakan 

teknologi dan dengan teknologi juga menyebabkan kita boleh menguasai dan mengawal hampir 

setiap perkara di hujung jari sahaja. Dengan ini, penerapan teknologi akan dibuat agar pemantauan 

dan penilaian latihan industri tidak perlu dibuat secara manual lagi maka, akan dibuat di laman web 

supaya dapat memudahkan penyelia, penyelia dan pelajar.  

 
2 PENYATAAN MASALAH 

 
 

Penerapan sistem penilaian latihan industri berasaskan web di FTSM ialah untuk penyelia 

latihan industri menilai pelajar dan menyemak senarai pelajar yang menjalani latihan industri 

di syarikat tersebut. Penilaian akan dilaksanakan selepas minggu ke-18 apabila pelajar sudah 

hampir selesai menjalani latihan industri. Penilaian oleh penyelia latihan industri dilakukan 

secara manual dengan mengguna borang/Google form penilaian industri. Permasalahan yang 

jadi ialah apabila berlaku ralat kemasukan data dalam sistem ini. Selain itu, data dan 

maklumat susah untuk dicari jika hilang kerana tidak dimuat naik di dalam web atau storan 

awam. Warga UKM bertanggungjawab membuat sandaran data maklumat/data rasmi dalam 

peralatan ICT di bawah kawalannya mengikut keperluan (Pusat Teknologi Maklumat UKM, 

2014). 

 
3 OBJEKTIF KAJIAN 

 
 

 
1. Mereka bentuk antara muka sistem penilaian latihan industri berasaskan web  

 

2. Membangun sistem penilaian latihan industri berasaskan web.  

 

3. Menguji kebolehgunaan sistem penilaian latihan industri  

 

 
4 METOD KAJIAN 

Metodologi yang digunakan untuk membangunkan Sistem penilaian latihan industri berasaskan 

web ialah Metodologi Air Terjun/Waterfall. Metodologi ini dipilih kerana aktiviti yang 

dilakukan untuk membangunkan projek ini adalah mengikut turutan. Metodologi ini terdiri 

daripada 5 fasa iaitu fasa perancangan, fasa analisis, fasa reka bentuk, fasa implementasi dan 

fasa pengujian. Pemilihan model ini dilakukan adalah kerana fasa-fasa adalah berjujukan di 

mana output fasa pertama mengalir ke fasa kedua dan seterusnya. Selain itu, model air terjun 

juga mudah dilihat perkembangannya. 

 

 
 

                         
 
 

        Rajah 1 Metodologi Air Terjun  

4.1 Fasa Perancangan 

Fasa Perancangan merupakan fasa terpenting dalam membangunkan sistem ini dan kajian awal 

terhadap sistem diambil berat. Masalah seperti penilaian manual, batasan sumber maklumat 

untuk sistem. Dalam fasa ini, tujuan dan cara-cara untuk membina sistem ini akan dikenal 

pasti. Selain itu, skop dan objektif projek juga dibincangkan dalam fasa ini. 

 

4.2 Fasa Analisis 

Analisis terhadap sistem ini adalah amat penting bagi mengetahui kelemahan-kelemahan yang 

dihadapi oleh sistem semasa. Sistem sedia ada yang telah dikaji iaitu sistem penilaian dari 

universiti lain akan dijadikan sebagai rujukan bagi memudahkan maklumat yang dikumpul 

untuk dianalisis. Tujuan mengkaji sistem ini adalah untuk membangunkan sebuah sistem yang 

dapat memenuhi keperluan dan kehendak penyelia latihan industri. Selain itu, pengumpulan 

data dan maklumat tentang penilaian pelajar juga dilakukan dalam fasa ini.  

Carta alir data akan menunjukkan pengaliran data dalam sistem penilaian yang akan 

dibangunkan. Carta alir data ini harus dibina terlebih dahulu supaya dapat mengetahui aliran 

data dalam sistem yang ingin dibangunkan. Manakala, penormalan data dibuat dalam peringkat 

mereka bentuk pangkalan data iaitu dengan melakarkan rajah hubungan entiti untuk 

menunjukkan secara terperinci entiti dan atribut yang terlihat serta hubungan antara entiti 

dalam pangkalan data. 

 

4.3 Fasa Reka Bentuk 

Sistem penilaian latihan industri berasaskan web direka bentuk fasa ini. Bagaimana sistem ini 

akan beroperasi akan dirancang dari segi perisian, reka bentuk antara muka dan pangkalan data 

dalam fasa ini. Reka bentuk antara muka amat penting kerana memberikan idea terhadap apa 

penyelia latihan industri perlu untuk menilai pelajar.  

4.4 Fasa Implementasi 

 

Dalam fasa implementasi , Sistem penilaian latihan industri dibangunkan dan diuji sama ada 

dapat berfungsi seperti mana yang direka bentukkan. Fasa ini dijalankan untuk mengenal pasti 

bahawa sistem yang direka bentuk bebas daripada sebarang masalah. 

 
 
 

4.5 Fasa Pengujian 
 

Dalam fasa pengujian, sistem akan diuji secara keseluruhan apabila sistem penilaian selesai 

dibina. Pengujian ini dilakukan oleh pihak fakulti dan admin untuk memastikan sistem yang 

dibina dapat memenuhi keperluan penyelia latihan industri dan admin sistem ini.  

Senarai perkakasan dan perisian yang digunakan untuk menguji dan membangun projek akan 

dipilih pada fasa ini. Senarai spesifikasi keperluan yang dicadang  untuk menghasilkan sistem 

ini adalah seperti jadual di bawah : 

 
 
Pemproses 2.3 GHz Dual-Core Intel Core i5 
Memori (RAM) 8 GB 2133 MHz LPDDR3 
Sistem Operasi macOS Catalina 
SSD 256GB 
Pemproses Grafik Intel Iris Plus Graphics 640 

 
Jadual 1 Keperluan perkakasan 

 
Pemproses 2.3GHz Dual-Core Intel Core i5 adalah pemproses yang optimum kerana cukup 

kuat untuk menjalani sistem web ini. Memori (RAM) sebanyak 8GB digunakan dan adalah 

cukup untuk sistem ini. Sistem operasi yang digunakan adalah macOS tetapi Windows OS juga 

boleh digunakan. SSD 256GB digunakan kerana cukup kuat. Pemproses grafik Intel Iris Plus 

digunakan untuk paparkan grafik yang terang dan tajam. 

